
Þýðing Sér Tækni ehf. á ensku skjali framleiðandans, Nanotech Products Pty Ltd (dags. 01.02.2024). Ef munur er á þýðingunni og frumskjalinu gildir enska
frumskjalið, sem fæst á nanoman.ser.is.

1 Lýsing

Nanoman Car Polish + Seal er sérstaklega hannað með nýjustu SiO2-nanókeramíkögnum fyrir þær erfiðu
aðstæður sem lakk ökutækja þarf að þola. Eftir ásetningu raða nanóagnirnar sér sjálfar og bindast lakki bílsins
og mynda ósýnilega, endingargóða og gljáandi vörn gegn óhreinindum, skít og öllu öðru sem umhverfið getur
borið á yfirborðið.

Vatnsfráhrindandi eiginleikar, lítil viðloðun og það hve auðvelt er að þrífa yfirborðið gera það að verkum að bílar
haldast lengur hreinir. Þrif verða fljótlegri og auðveldari án þess að þörf sé á dýrum efnahreinsiefnum og
bílasápum. Nanoman Car Polish + Seal hrindir á áhrifaríkan hátt frá sér vökva og mengunarögnum á borð við
óhreinindi, fitu, olíu, bremsuryk og önnur efni sem annars myndu festast við yfirborð bílsins.

Ryk, olíu og óhreinindi má fjarlægja auðveldlega, yfirleitt aðeins með vatni og örtrefjaklút, á broti af þeim tíma og
kostnaði sem það tók áður. Lakk bílsins verður betur varið og lítur út eins og nýtt eftir aðeins eina ásetningu.

Nanóhúðunin er aðeins nokkurra nanómetra þykk og sést ekki með berum augum. Hún skaðar ekki og hefur
ekki áhrif á aðliggjandi fleti sem eru ekki úr málmi. Við mælum með því að hún sé notuð ásamt öllum öðrum
bílavörum Nanoman til að veita bílnum fullkomna vörn.

Nanoman Car Polish + Seal er auðvelt í ásetningu og endingargott og veitir bílnum 12 til 18 mánaða vörn eftir
aðeins eina ásetningu.

2 Eiginleikar og kostir

Mjög vatnsfráhrindandi
Nýjasta SiO2-nanókeramíktækni
Mjög lítil viðloðun
Óhreinindi, ryk og þornaðar skordýraleifar ná ekki að festast við lakk bílsins
Framúrskarandi auðvelt að þrífa
Auðvelt í ásetningu, ein umferð.
Ósýnilegt berum augum (þykkt húðunar: 50-60 nm) / algerlega gegnsætt
Þolir UV-geislun og núning
Einföld ásetning (á eigin spýtur)
Endingargóð hlífðarhúð sem gefur háglansáferð.
Ver lakkið gegn fugladriti, súru regni, vegasalti og skordýraleifum.
Gerir efnahreinsiefni óþörf.
Hentar fyrir hjólhýsi, húsbíla og bifhjól.

3 Notkunarsvið

Nanoman Car Polish + Seal hentar vel bílaáhugafólki og þeim sem vilja einfaldlega viðhalda útliti og verðgildi
bílsins. Tilvalið fyrir eigendur bíla- eða vörubílaflota, fagfólk í bílaþrifum og bílaumhirðu, bílasala og
bílaþvottastöðvar sem vilja veita viðskiptavinum sínum framúrskarandi eða betri þjónustu, sem og réttinga- og
sprautuverkstæði.

Bílar
Bátar

Bifhjól
Sæþotur
Almenningsfarartæki (strætisvagnar / lestir)
Ökutæki viðbragðsaðila
Flugvélar
Hjólhýsi

4 Undirbúningur yfirborðs

Mikilvægasta skrefið við ásetninguna er í raun undirbúningur yfirborðs bílsins. Það verður að vera alveg hreint,
þurrt og laust við alla fitu, óhreinindi, olíur, kalkleifar og önnur aðskotaefni fyrir ásetningu. Notið ekki slípandi klút
til að þrífa bílinn þar sem það getur rispað yfirborð hans.

5 Notkunarleiðbeiningar

Gangið úr skugga um að yfirborðið hafi verið undirbúið rétt og sé hreint og þurrt. Við mælum með því að
nanóhúðunin sé borin á og pússuð inn í yfirborð bílsins í höndunum með ásetningarpúða. Nota má bónvélar á
hægum snúningi en einungis vanir notendur ættu að nota þær.

Nanoman Car Polish + Seal fæst í húðunarsettum til eigin nota og í stökum flöskum. Það er ætlað almennum
notendum, bílaáhugafólki og fagfólki í bílaumhirðu. Ekki þarf að vera sérfræðingur til að nota eða bera á
Nanoman Car Polish + Seal. Einfaldar leiðbeiningar fylgja og ásetningin er fljótleg og auðveld.

Sérstakar leiðbeiningar um ásetningu

Mælt er með notkun hanska.
Þvoið bílinn til að undirbúa yfirborðið og tryggið að það sé þurrt, hreint og laust við öll óhreinindi og för.
Hristið flöskuna áður en borið er á hreint og þurrt yfirborð.
Forðist ásetningu í beinu sólarljósi eða á heita fleti.
Setjið 3 eða 4 dropa af nanóbóninu í ásetningarpúða og nuddið því inn í lakkaða fleti, á litlum svæðum í
einu, með hringlaga hreyfingum.
Notið ekki meira en 12 til 18 dropa á vélarhlíf bíls.
Forðist að bera of mikið á. Notkunin ætti ekki að vera meiri en 10 ml/m².
Nota má bónvél á hægum snúningi ef vill.
Eftir 10-15 mín. skal fjarlægja hvítu leifarnar með örtrefjaklút.
Pússið bílinn að lokum með hreinum örtrefjaklút til að ná hámarksgljáa.
Haldið yfirborðinu þurru í að minnsta kosti 1 klukkustund; bónið er fullhart eftir 24 klukkustundir.

Varúðarráðstafanir

Notið ekki ef loft- eða yfirborðshiti er undir 40°F / 5°C eða yfir 95°F / 35°C.
ÞYNNIÐ EKKI. Hristið innihaldið vel fyrir notkun.
Best er að bera á í skugga, fjarri beinu sólarljósi.
Forðist að nota hraðvirkar bónvélar og/eða slípandi klúta.
Notið ekki með öðrum bónvörum.
Berið á í ryklausu umhverfi.

Vinnuaðstæður

Mælt er með notkun hlífðarhanska við notkun vörunnar.
Kynnið ykkur öryggisblaðið (SDS) varðandi rétta meðhöndlun, hreinsun, förgun og notkun persónuhlífa.

Geymið í lokuðu íláti og þar sem börn ná ekki til.
Hreinsið áhöld strax eftir notkun.

6 Þekja

Lítið magn dugar langt. Á vélarhlíf þarf ekki meira en 8-10 dropa. Gera má ráð fyrir að nota um 50-80 ml á
meðalstóran bíl.

Almennt má gera ráð fyrir að notkunin sé um 7-10 ml/m².

7 Herslutími

Halda skal yfirborðinu þurru í 60 mínútur eftir ásetningu, þótt það sé strax vatnshelt. Húðunin nær bestu virkni
eftir 24 klukkustundir og ætti að haldast þurr á þeim tíma ef unnt er.

8 Eðliseiginleikar

Ástand: Vökvi
Útlit: Hvítt
Lykt: Nánast lyktarlaust
Grunnefni: SiO2, kísilkvars
Suðumark: >100 °C
Blossamark: Á ekki við
Eðlismassi: 1,0 +/- 0,03 g/cm³ við 20 °C
pH (500 g/l H2O): 3,0-5,0 (50% í vatni)

9 Umbúðir

Nanoman Car Polish + Seal fæst í eftirfarandi stærðum:

100 ml, sett með ásetningarpúða og tveimur örtrefjaklútum
250 ml, 1 l, 2 l, 5 l

10 Geymsluþol og geymsla

Óopnuð upprunaleg ílát má geyma í allt að 2 ár.
Notuð/opnuð ílát má geyma í allt að 12 mánuði.
Ráðlagður hiti við geymslu og flutning: +5 til +25°C
Geymið fjarri beinu sólarljósi, á þurrum stað og þar sem börn ná ekki til.

11 Öryggisleiðbeiningar

Ávallt skal fylgja leiðbeiningum í öryggisblaði Nanoman Car Polish + Seal.

Mælt er með notkun hanska.
Gætið þess að góð loftræsting sé á svæðinu sem verið er að meðhöndla.
Berið ekki á og geymið ekki í beinu sólarljósi.
Geymið í lokuðu íláti og þar sem börn ná ekki til.
Berist efnið í augu skal strax skola þau með vatni.

Kyngið ekki. Leitið læknis ef þörf krefur.

12 Viðhald yfirborðs

Þegar Nanoman Car Polish + Seal hefur verið borið á haldast fletir lengur hreinir. Þá þarf samt að þrífa öðru
hverju, en ekki er þörf á dýrum og umhverfisspillandi hreinsi- og þvottaefnum.

Til að fjarlægja þrálát óhreinindi og viðhalda vatnsfælnu áhrifunum nægir að strjúka yfirborðið með vatni og
rökum klút. Þó þarf áfram öðru hverju að þrífa yfirborð bílsins vandlega með volgu vatni og mildu hreinsiefni til að
viðhalda sem bestu útliti bílsins.

Notið ekki pappírsþurrkur eða slípandi klúta til að þrífa bílinn þar sem það getur rispað yfirborðið.

13 Fyrirvari

Upplýsingarnar í þessari tæknilýsingu (TDS), þar á meðal ráðleggingar um notkun og ásetningu vörunnar,
byggjast á þekkingu okkar og reynslu af vörunni á útgáfudegi þessarar tæknilýsingar. Notendur skulu sjálfir
ganga úr skugga um að varan henti þörfum þeirra. Varan getur haft margvíslega notkun og aðstæður við
ásetningu og vinnu í ykkar umhverfi geta verið mismunandi og utan okkar stjórnar. Þar sem við getum hvorki
stjórnað né séð fyrir þær aðstæður sem varan kann að vera notuð við ætti hver notandi að meta upplýsingarnar í
samhengi við fyrirhugaða notkun. Að því marki sem lög leyfa ber Nanotech Products Pty Ltd ekki ábyrgð á tjóni
af nokkru tagi sem hlýst af notkun upplýsinganna í þessari tæknilýsingu eða af því að treyst sé á þær. Engar
beinar eða óbeinar ábyrgðir eru veittar aðrar en þær sem lög kveða skýrt á um.

Notendur skulu ávallt styðjast við nýjustu útgáfu tæknilýsingarinnar sem fæst á www.nanoman.com.au

